
"Allahov Poslanik, sallallahu alejhi ve sellem,
posvećivao bi se ibadetu u posljednjoj trećini

ramazana više nego u ostalim danima."

Prenosi se od Aiše, majke vjernika, radijallahu anha: "Allahov Poslanik, sallallahu alejhi
ve sellem, posvećivao bi se ibadetu u posljednjoj trećini ramazana više nego u ostalim

danima."
[Vjerodostojan] [Hadis bilježi imam Muslim]

Poslanik, sallallahu alejhi ve sellem, u posljednjih deset noći ramazana ulagao je poseban
trud u ibadetu i pokornosti, povećavajući činjenje dobrih djela više nego u drugim periodima.
To je činio zbog velike vrijednosti tih noći, a posebno Lejletul-kadra.

